
 
 
 

ᑐᓴᒐᒃᓴᖅ 
 

ᖁᓪᓕᖅ ᐊᐅᓚᔪᓐᓇᐅᑎᓕᕆᔩᑦ ᑎᒥᖓᑦ ᐱᕙᒌᔭᖅᐸᓪᓕᐊᓕᖅᐳᑦ 
ᑐᖅᑯᖅᑐᐃᕙᓪᓕᐊᓪᓗᑎᑦ ᐊᐃᑉᐸᖓᓂᒃ ᑭᒃᑯᓕᒫᓄᑦ ᐊᑭᓕᐅᑎᒃᓴᓂᒃ 

ᐱᓇᔫᑎᒃᓴᒥᒃ  
 
ᐃᖃᓗᐃᑦ, ᓄᓇᕗᑦ (ᓄᕕᐱᕆ 20, 2009) – ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᑦ (QEC) ᓯᕗᓂᐊᒍᑦ 
ᖃᐅᔨᒃᑲᐃᓇᓱᒃᐳᑦ ᐆᒻᒪᖅᑯᑎᓄᑦ ᐊᑭᓕᖅᓱᐃᔨᖏᓐᓄᑦ ᐱᓕᕆᐊᖃᖅᐸᓪᓕᐊᓕᕐᓂᖏᓐᓂᒃ ᐋᖅᑭᒍᑕᐅᓛᖅᑐᓂᒃ 
ᑭᒃᑯᓕᒫᓄᑦ ᐊᑭᓕᐅᑎᒃᓴᓄᑦ ᐱᓇᔫᑕᐅᓛᖅᑐᒥᒃ (GRA) ᑐᖅᑯᖅᑕᐅᓛᖅᑐᖅ 2010 ᐅᐱᕐᖔᖓᓂᒃ. ᑖᓐᓇ ᐱᓇᔫᑎ 
ᐋᖅᑭᒃᑕᐅᓂᐊᖅᐳᖅ ᑲᔪᓯᔾᔪᑕᐅᖃᑦᑕᖁᔭᐅᓪᓗᓂ ᑎᒥᒋᔭᐅᔪᖅ ᑮᓇᐅᔭᑎᒍᑦ ᐊᔪᕐᓇᙱᔾᔪᑕᐅᓛᖁᔭᐅᓪᓗᓂ 
ᑲᔪᓯᔾᔪᑕᐅᔪᓐᓇᓛᖁᓪᓗᒋᑦ ᐊᑐᕈᓐᓇᑦᑎᐊᖅᑐᓂᒃ ᐆᒻᒪᖅᑯᑎᓕᕆᔾᔪᑎᓂᒃ.  
 
ᓄᓇᕗᒻᒥᐅᑦ ᖃᐅᔨᒪᐃᓐᓇᖁᔭᐅᓪᓗᑎᑦ ᑐᑭᓯᐅᒪᑦᑎᐊᖁᔭᐅᓪᓗᑎᓪᓗ ᑭᒃᑯᓕᒫᓄᑦ ᐊᑭᓕᐅᑎᒃᓴᑦ ᐱᓇᔫᑎᑦ ᐱᓕᕆᐊᖓᑦ 
ᖃᓄᐃᑦᑑᖕᒪᖔᑦ, ᖁᓪᓕᖅ ᐊᐅᓚᔪᓐᓇᐅᑎᓕᕆᔩᑦ ᑎᒥᖓᑦ ᓴᖅᑭᑎᑦᑎᓯᒪᓕᖅᑐᑦ ᑐᑭᓯᒋᐊᒐᒃᓴᒥᒃ 
ᑐᑭᓯᒋᐊᕐᕕᐅᔪᓐᓇᕐᓂᐊᖅᑐᒥᒃ ᓄᑖᙳᕆᐊᖅᓯᒪᔪᓂᒡᓗ ᓯᕗᓂᑲᓪᓛᒍᑦ ᐱᓇᔫᑕᐅᔪᖅ ᑐᖅᑯᖅᑕᐅᕙᓪᓕᐊᑎᓪᓗᒍ.  
 
ᐱᒋᐊᕐᓗᑎᑦ ᑕᒪᑐᒪᓂ ᑕᖅᑭᒥᒃ ᖁᓪᓕᖅ ᐊᐅᓚᔪᓐᓇᐅᑎᓕᕆᔩᑦ ᑎᒥᖓᑦ ᐅᑯᓂᖓ ᐱᓕᕆᐊᖃᓕᓚᐅᖅᐳᑦ 
ᑲᔪᓯᑎᑦᑎᔪᒪᓪᓗᑎᑦ ᐆᒻᒪᖅᑯᑎᓄᑦ ᐊᑭᓕᖅᓱᐃᔩᑦ ᑐᓴᐅᒪᑎᑕᐅᑦᑎᐊᕋᓗᐊᕐᒪᖔᑕ:  

• ᑐᑭᓯᒋᐊᕈᑎᒥᒃ ᑎᑎᖅᑲᒥᒃ ᐃᓚᓕᐅᔾᔭᐅᓯᒪᔪᖃᓛᖅᑐᖅ ᑕᒪᑐᒪᓂ ᑕᖅᑭᒥᒃ ᐊᑭᓕᒐᒃᓴᐃᑦ ᓇᒃᓯᐅᔾᔭᐅᒃᐸᑕ  
• ᑭᒃᑯᓕᒫᓄᑦ ᐊᑭᓕᐅᑎᒃᓴᓂᒃ ᐱᓇᔫᑎᓂᒃ ᐃᑭᐊᖅᑭᕕᖓᓐᓂᒃ ᓴᖅᑭᑕᐅᔪᖃᖅᓯᒪᓕᖅᑐᖅ ᖁᓪᓕᖅ 

ᐊᐅᓚᔪᓐᓇᐅᑎᓕᕆᔩᑦ ᑎᒥᖓᑦᑕ ᐃᑭᐊᖅᑭᕕᖓᓐᓂᒃ ᐅᕗᙵᕐᓗᓯ www.nunavutpower.com 
• “ᐊᑕᐅᓯᕐᒥᒃ ᖃᐅᔨᒋᐊᕐᕕᖕᒥᒃ” ᓴᖅᑭᑕᐅᓯᒪᔪᖃᓕᖅᑐᖅ ᑭᒃᑯᓕᒫᓄᑦ ᐊᑭᓕᐅᑎᒃᓴᓂᒃ ᐱᓇᔫᑎᓄᑦ 

ᐊᒃᑐᐊᓂᓕᖕᓂᒃ ᐃᓱᒪᒋᔭᒃᓴᓂᒃ  
o GRA ᖃᐅᔨᒋᐊᕐᕕᒃ: ᑎᐅᕈᓪ ᑕᐃᓚ – 867-979-7527 

                               ᖃᕆᑕᐅᔭᒃᑯᑦ: GRA@npc.nu.ca 
 

“ᓄᓇᕗᒻᒥᐅᑦ ᑐᓴᐅᒪᑎᑕᐅᓗᑎᑦ ᓯᕗᓂᑲᓪᓛᕐᔪᐊᒍᑦ ᓂᕆᐅᒋᔭᐅᕗᖅ ᐊᑭᓕᖅᓱᐃᔨᕗᑦ ᑐᑭᓯᐅᒪᑦᑎᐊᕋᓗᐊᕐᒪᖔᑕ 
ᑭᒃᑯᓕᒫᓄᑦ ᐊᑭᓕᐅᑎᒃᓴᑦ ᐱᓇᔫᑎᒃᓴᓕᕆᔨᓂᒃ ᐱᓕᕆᐊᖑᔪᑦ ᐊᒻᒪᓗ ᐱᕙᒌᔭᑦᑎᐊᖅᓯᒪᓂᖅᓴᐅᓕᕐᓗᑎᑦ 
ᐃᓚᐅᓕᖅᑎᓪᓗᒋᓪᓘᓐᓃᑦ ᐱᓕᕆᓂᓕᒫᑦᑎᓐᓂᒃ,” ᐅᖃᓚᐅᖅᐳᖅ ᓴᐃᒪᓐ ᒥᖅᑯᓵᖅ, ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ 
ᑎᒥᖓᑦᑕ ᑲᑎᒪᔨᖏᑦᑕ ᐅᖃᖅᑎᑦᑎᔨᖓ.  
 
ᑭᒃᑯᓕᒫᓄᑦ ᐊᑭᓕᐅᑎᒃᓴᑦ ᐱᓇᔫᑎᒃᓴᑦ ᑐᖅᑯᖅᑕᐅᓚᐅᖅᑎᓪᓗᒋᑦ, ᐱᓕᕆᐊᖑᔪᖅ ᐱᕕᖃᖅᑎᑦᑎᓕᕋᔭᕐᒪᑦ 
ᐅᑭᓕᖅᓱᐃᔨᑦᑎᓐᓂ ᐱᓕᕆᐊᖃᖁᓪᓗᒋᑦ ᐱᑦᑎᐊᓕᓯᒪᔪᒥᒃ ᕿᒥᕐᕈᖁᓪᓗᒋᑦ ᐱᓇᔫᑎᑦᑎᓐᓂ ᐱᕕᖃᖁᓪᓗᒋᓪᓗ 
ᐊᑑᑎᖃᑦᑎᐊᖅᑐᓂᒃ ᑭᐅᔭᐅᔾᔪᑎᓂᒃ ᑐᒃᓯᕋᐅᑕᐅᓯᒪᔪᓂᒃ ᑮᓇᐅᔭᖅᑖᕆᔭᐅᕙᓪᓕᐊᓛᖅᑐᓂᒃ ᐊᑭᓕᐅᑎᒃᓴᓄᓪᓗ 
ᐊᑐᖅᑕᐅᖔᕈᓐᓇᓛᖅᑐᓂᒃ.  
 
ᑐᓴᒐᒃᓴᓂᒃ ᖃᐅᔨᒋᐊᕐᕕᒃ: 
ᑎᐅᕈᓪ ᑕᐃᓚ  
ᖁᓪᓕᖅ ᐊᐅᓚᔪᓐᓇᐅᑎᓕᕆᔩᑦ ᑎᒥᖓᑦ  
(867) 979-7527 ᐅᕝᕙᓘᓐᓃᑦ GRA@npc.nu.ca  


